
Sþ. 30. Tillaga til þingsályktunar
um undirbúning ráðstafana út af verðhækkun á fasteignum fyrir sérstakar opinberar 
ráðstafanir.

Flm.: Páll Zóphóniasson, Steingr. Steinþórsson, Helgi Jónasson, Skúli Guðmundsson,
Ingvar Pálmason, Bjarni Bjarnason.

Alþingi ályktar að skora á rikisstjórnina að láta rannsaka, á hvern hátt verði 
komið í veg fyrir það eða takm arkað með löggjöf, að einstakir menn njóti gróða af 
þeirri verðhækkun, er verður á fasteignum þeirra fyrir sérstakar opinberar aðgerðir, 
svo sem vegna fjárfram laga til hafnargerða og lendingarbóta, og leggja síðan niður- 
stöður þeirra rannsókna fyrir Alþingi.

G r e i n a r g e r ð .
Árlega veitir Alþingi fé til hafnargerðar hér og þar, og þó nokkuð hafi þar á 

unnizt og skilyrði til sjósóknar og hraðra samgangna batnað, m un öllum koma sam- 
an um, að í fram tíðinni þurfi enn að veita fé í þessu skyni.

Það m un vaka fyrir öllum, að með bættum höfnum og lendingarbótum batni 
aðstaða öll, svo afkoma þeirra, er hafnarinnar njóta, geti batnað og lífsbaráttan orðið 
léttari. Og í fyrstu næst þessi árangur. En víða hagar svo til, að löndin, sem að hafn- 
argerðinni liggja, eru eign einstakra manna, og þar, sem svo er, dregur fljótt ú r hags- 
bótum almennings af hafnarbótunum . Fólki fjölgar vegna hinnar breyttu aðstöðu í 
viðkomandi þorpi eða kaupstað, og landeigandinn hækkar lóðagjöldin vegna hinnar 
bættu aðstöðu og auknu eftirspum ar. Og fy rr en varir er það fé, sem hið opinbera 
lagði til hafnargerðarinnar, komið inn í hækkað verð lóðanna, er að liggja, og hagn- 
aðurinn, sem ibúendurnir áttu að verða aðnjótandi, runninn til jarðeiganda sem 
hækkuð lóðaafgjöld.

Þessu ástandi þarf að breyta, og er til þess ætlazt með þingsályktunartillögu þess- 
ari, að stjórnin rannsaki, á hvern hátt það verði bezt gert, og leggi niðurstöðu þeirrar 
rannsóknar siðan fyrir Alþingi.


